
BOSHLANG‘ICH SINF 
O‘QUVCHILARINING NUTQIY 

KOMPETENSIYASINI 
RIVOJLANTIRISHDA LUG‘AT 

USTIDA ISHLASHNING 
PEDAGOGIK AHAMIYATI

Xabibullayev Umidxon Fayzulla o‘g‘li
O‘zDJTU, Umumiy fanlar kafedrasi o‘qituvchisi

Annotatsiya: Mazkur maqolada boshlang‘ich sinflarda o‘qish savodxonligi darslarida lug‘at ustida ishlashning o‘quvchilar 
nutqiy kompetensiyasini rivojlantirishdagi ahamiyati ilmiy-nazariy jihatdan tahlil qilingan. Nutqiy kompetensiyaning maz-
mun-mohiyati, uning kommunikativ kompetensiya bilan o‘zaro bog‘liqligi hamda zamonaviy kompetensiyaviy yondashuv 
asosida shakllantirish masalalari yoritilgan. Shuningdek, boshlang‘ich sinf o‘quvchilarining lug‘at boyligini oshirish, og‘zaki 
va yozma nutqini rivojlantirish, matnni anglash hamda mustaqil fikrlash ko‘nikmalarini takomillashtirishda lug‘at ustida 
ishlashning pedagogik imkoniyatlari tahlil etilgan. Maqolada lug‘at bilan ishlashni interfaol metodlar, kommunikativ top-
shiriqlar va innovatsion ta’lim texnologiyalari asosida tashkil etishning samaradorligi asoslab berilgan hamda ushbu 
yo‘nalishda metodik tavsiyalar ilgari surilgan.

Kalit so‘zlar: boshlang‘ich ta’lim, o‘qish savodxonligi, lug‘at ustida ishlash, nutqiy kompetensiya, kommunikativ kompe-
tensiya, kompetensiyaviy yondashuv, lug‘at boyligi, og‘zaki nutq, yozma nutq, interfaol metodlar, o‘qish kompetensiyasi, 
PIRLS.
Abstract: This article examines the scientific and theoretical significance of vocabulary work in primary school reading 
literacy lessons as an important factor in developing students’ speech competence. It discusses the essence of speech 
competence, its relationship with communicative competence, and the principles of its development within the competen-
cy-based approach. The pedagogical potential of vocabulary work in enriching learners’ vocabulary, improving oral and 
written communication, enhancing reading comprehension, and fostering independent thinking is analyzed. The article 
substantiates the effectiveness of organizing vocabulary activities through interactive teaching methods, communicative 
tasks, and innovative educational technologies, and offers methodological recommendations for improving the quality of 
primary education.

Key words: primary education, reading literacy, vocabulary work, speech competence, communicative competence, 
competency-based approach, vocabulary development, oral speech, written speech, interactive methods, reading com-
petence, PIRLS.
Аннотация: В статье раскрывается научно-теоретическое значение словарной работы на уроках читательской 
грамотности в начальной школе как важного средства развития речевой компетенции учащихся. Освещаются 
сущность речевой компетенции, её взаимосвязь с коммуникативной компетенцией и особенности формирования 
в условиях компетентностного подхода. Проанализированы педагогические возможности словарной работы в 
развитии словарного запаса, устной и письменной речи, понимания текста и навыков самостоятельного мыш-
ления младших школьников. Обоснована эффективность организации словарной работы на основе интерак-
тивных методов, коммуникативных заданий и инновационных образовательных технологий, а также предложены 
соответствующие методические рекомендации.

Ключевые слова: начальное образование, читательская грамотность, словарная работа, речевая компетенция, 
коммуникативная компетенция, компетентностный подход, словарный запас, устная речь, письменная речь, инте-
рактивные методы, читательская компетенция, PIRLS.

KIRISH
Boshlang‘ich sinflarda o‘qish savodxonligi darslarida lug‘at ustida ishlash o‘quvchilarning nutqiy kompeten-

siyasini rivojlantirishning muhim omili bo‘lib, ularning kommunikativ faolligini oshirish, mustaqil fikrlash qobili-
yatini rivojlantirish, o‘qish savodxonligini takomillashtirish va shaxs sifatida kamol topishiga xizmat qiladi. Shu 
jihatdan mazkur muammoning ilmiy-nazariy asoslarini o‘rganish va tahlil qilish pedagogika fanining dolzarb 
yo‘nalishlaridan biri hisoblanadi.

MAVZUGA OID ADABIYOTLAR SHARHI
Zamonaviy ta’lim tizimida kompetensiyaviy yondashuvning joriy etilishi natijasida o‘quvchilarning nutqiy 

faoliyatini rivojlantirish masalasi alohida ahamiyat kasb etmoqda. Chunki shaxsning ijtimoiy hayotda faol 
ishtirok etishi, o‘z fikrini erkin ifodalashi va boshqalar bilan samarali muloqotga kirishishi ko‘p jihatdan uning 
nutqiy kompetensiyasi darajasiga bog‘liq. Ilmiy adabiyotlarda nutqiy kompetensiya kommunikativ kompetensi-
yaning muhim tarkibiy qismi sifatida talqin qilinadi.

Amerikalik olim J. S. Celce-Murcia nutqiy kompetensiyani kommunikativ kompetensiyaning markaziy 
elementi deb hisoblab, uning asosiy vazifasi til vositalaridan real muloqot jarayonida samarali foydalanishni 
ta’minlashdan iborat ekanligini ta’kidlaydi. Olimning fikricha, “kommunikativ kompetensiya tarkibidagi barcha 
komponentlar nutq faoliyati jarayonida o‘zaro integratsiyalashgan holda namoyon bo‘ladi”. Ushbu yondashuvga 
ko‘ra, o‘quvchi grammatik bilimlarni egallashi bilan bir qatorda, ularni turli kommunikativ vaziyatlarda amaliy 
qo‘llash malakasiga ham ega bo‘lishi zarur.

O‘zbek olimlari ham nutqiy kompetensiya masalasiga alohida e’tibor qaratganlar. M. Toshqulovning fikricha, 
“nutqiy kompetensiya o‘quvchining til vositalarini ongli ravishda qo‘llash, o‘z fikrini mantiqiy va ravon bayon etish 
hamda muloqot jarayonida faol ishtirok etish qobiliyatini ifodalaydi”. Z. Raxmatullayeva nutqiy kompetensiyani 
shaxsning og‘zaki va yozma nutqni yaratish hamda anglash faoliyatining integral ko‘rsatkichi sifatida bahol-
aydi. Olima N. Jalilova esa mazkur tushunchani o‘quvchilarning kommunikativ tayyorgarligi va nutqiy faoliyat 
samaradorligini belgilovchi omil sifatida talqin etadi. Ushbu qarashlar umumlashtirilganda, nutqiy kompetensiya 
shaxsning til imkoniyatlaridan foydalangan holda mazmunli, maqsadga muvofiq va samarali muloqot olib borish 
qobiliyatini anglatishi ayon bo‘ladi.

Rus olimi I. A. Zimnyaya ta’kidlaganidek, “kompetensiya bilimlarning oddiy yig‘indisi emas, balki ularni 
amaliy faoliyatda samarali qo‘llash qobiliyatidir”. Mazkur fikr nutqiy kompetensiyaning mohiyatini ham to‘liq 
ifodalaydi. Demak, boshlang‘ich sinflarda o‘qish savodxonligi darslarida lug‘at ustida tizimli va maqsadli ishlash 
o‘quvchilarning lingvistik, pragmatik, sotsiolingvistik, diskursiv va strategik kompetensiyalarini rivojlantirish 
orqali ularning umumiy nutqiy kompetensiyasini shakllantirishga xizmat qiladi.

TADQIQOT METODOLOGIYASI
Mazkur tadqiqot boshlang‘ich sinf o‘quvchilarining nutqiy kompetensiyasini rivojlantirishda lug‘at ustida 

ishlashning pedagogik ahamiyatini ilmiy-nazariy va metodik jihatdan o‘rganishga qaratildi. Tadqiqot metodo
logiyasining asosini kompetensiyaviy, kommunikativ, faoliyatga yo‘naltirilgan hamda shaxsga yo‘naltirilgan 
yondashuvlar tashkil etdi. Ushbu yondashuvlar asosida lug‘at ustida ishlash jarayoni o‘quvchilarning so‘z 
boyligini oshirish bilan bir qatorda, ularning og‘zaki va yozma nutqini rivojlantirish, matn mazmunini anglash, 
mustaqil fikrlash va o‘z fikrini izchil bayon etish ko‘nikmalarini shakllantiruvchi yaxlit pedagogik jarayon sifatida 
tahlil qilindi.

Tadqiqot jarayonida ilmiy-pedagogik adabiyotlarni nazariy tahlil qilish, qiyosiy tahlil, umumlashtirish, peda-
gogik kuzatish, matn tahlili va pedagogik modellashtirish metodlaridan foydalanildi. Ilmiy adabiyotlarni tahlil 
qilish orqali nutqiy va kommunikativ kompetensiya tushunchalarining mazmuni, ularning o‘zaro bog‘liqligi hamda 
lug‘at ustida ishlashning pedagogik imkoniyatlari o‘rganildi. Shuningdek, boshlang‘ich sinf o‘qish savodxon-
ligi darslarida matn tarkibidagi yangi so‘z va iboralarni o‘zlashtirish, ularning ma’nosini izohlash, sinonim va 
antonimlarini aniqlash hamda nutqiy vaziyatlarda qo‘llashga yo‘naltirilgan topshiriqlar tahlil qilindi.

Amaliy-metodik tahlilda 4-sinf o‘qish savodxonligi darslarida interfaol metodlardan foydalanish imkoni-
yatlariga alohida e’tibor qaratildi. Xususan, “Klaster” metodi asosida o‘quvchilarning yangi lug‘at birliklarini 
o‘zlashtirishi, ular o‘rtasidagi semantik munosabatlarni aniqlashi, so‘z va iboralarni bog‘lanishli nutqda qo‘llashi 
hamda erkin muloqotga kirishishi pedagogik jihatdan tahlil qilindi. Tadqiqot natijalarini umumlashtirishda lug‘at 
ustida tizimli ishlashning o‘quvchilar nutqiy faolligi, matnni tushunish, fikrni mantiqiy va izchil ifodalash hamda 
mustaqil xulosa chiqarish ko‘nikmalarini rivojlantirishdagi ahamiyati asosiy mezon sifatida belgilandi.

TAHLIL VA NATIJALAR
Nutqiy kompetensiyani rivojlantirish jarayoni ta’limning faqat lingvistik jihatlariga emas, balki o‘quvchining 

psixologik rivojlanish qonuniyatlariga ham bevosita bog‘liqdir. Ayniqsa, 4-sinf bosqichida o‘quvchilarning tafak-
kuri, xotirasi va nutqiy faoliyati sezilarli darajada rivojlanib, ular matnni tushunish va mustaqil fikr bildirishga 
yaqinlashadi. Shu sababli nutqiy kompetensiyani shakllantirishda psixologik nazariyalar muhim metodologik 
asos bo‘lib xizmat qiladi.

Masalan, 4-sinf “O‘qish savodxonligi” darsligidagi “Saxovat” mavzusi yoki insoniy fazilatlar yoritilgan 
matnlarni o‘rganishda “Klaster” interfaol metodini qo‘llash samarali hisoblanadi.

1-rasm: Klaster metodi

O‘qituvchi matnni o‘qib bo‘lgach, o‘quvchilarga “Saxovatli inson qanday fazilatlarga ega?” degan muammoli 
savolni beradi. O‘quvchilar matn mazmunidan kelib chiqib, klasterni “mehribon”, “qo‘li ochiq”, “muruvvatli”, 
“yaxshilik qiladi”, “boshqalarga yordam beradi”, “g‘amxo‘r”, “olijanob” kabi so‘z va iboralar bilan to‘ldiradilar. 
So‘ngra har bir o‘quvchi tanlangan so‘zlardan foydalanib, ikki-uchta bog‘lanishli gap tuzadi yoki matn qahra-
moniga tavsif beradi. Guruhlarda ishlash jarayonida o‘quvchilar klasterlarni taqqoslaydilar, bir-birining fikrlarini 
to‘ldiradilar va eng mazmunli variantni taqdim etadilar. Yakuniy bosqichda o‘qituvchi o‘quvchilarga “Siz hayo-
tingizda saxovatli insonni uchratganmisiz?” yoki “Saxovat ko‘rsatishning qanday usullarini bilasiz?” kabi savol-
larni berib, erkin muloqot tashkil etadi. Bu esa lug‘at birliklarining passiv o‘zlashtirilishini emas, balki ularni real 
nutqiy vaziyatlarda faol qo‘llashni ta’minlaydi. Natijada o‘quvchilarning so‘z boyligi kengayadi, og‘zaki va yozma 
nutqi rivojlanadi, matn mazmunini tahlil qilish, xulosa chiqarish hamda o‘z fikrini mantiqiy va izchil bayon etish 
kompetensiyalari shakllanadi.

Tahlillar shuni ko‘rsatadiki, hozirgi kunda boshlang‘ich sinf o‘quvchilarining nutqiy kompetensiyasida ayrim 
kamchiliklar mavjud. Xususan, lug‘at boyligidan yetarli darajada foydalana olmaslik, fikrni izchil bayon qilishdagi 
qiyinchiliklar, matn mazmunini to‘liq tushunmaslik va yozma nutqda mantiqiy bog‘liqlikning yetarli emasligi kabi 
muammolar kuzatilmoqda. Bu esa ta’lim jarayonida nutqiy faoliyatni rivojlantirishga qaratilgan ishlarning tizimli 
emasligini ko‘rsatadi.

Pedagogik nuqtayi nazardan, ushbu muammoni hal etish uchun o‘qituvchidan zamonaviy yondashuv, 
interfaol metodlar, kommunikativ topshiriqlar hamda innovatsion texnologiyalardan samarali foydalanish talab 
etiladi. Ayni paytda lug‘at ustida ishlashni faqat so‘z yodlash darajasida emas, balki uni nutqiy vaziyatlarda 
qo‘llash, matn yaratish va tahlil qilish bilan bog‘liq holda tashkil etish zarur.

Shu bilan birga, olib borilgan tahlillar nutqiy kompetensiyani baholash tizimini takomillashtirish, o‘qituv
chilarning metodik tayyorgarligini oshirish va lug‘at ustida ishlashning innovatsion texnologiyalarini ishlab 
chiqish zarurligini ko‘rsatmoqda. Ayniqsa, PIRLS kabi xalqaro baholash natijalari asosida ta’lim sifatini tahlil 
qilish va uni takomillashtirish muhim ahamiyat kasb etadi.

XULOSA VA TAKLIFLAR
Umuman olganda, nutqiy kompetensiyani rivojlantirish bo‘yicha samarali pedagogik sharoit yaratish 

boshlang‘ich ta’lim sifatini oshirish, o‘quvchilarning ijodiy va mustaqil fikrlash qobiliyatini rivojlantirish hamda 
ularning kelajakdagi ta’limiy muvaffaqiyatini ta’minlashda muhim o‘rin tutadi. Shu sababli ushbu muammoni 
tizimli ravishda hal etish ta’lim jarayonining ustuvor vazifalaridan biri bo‘lib qoladi.

Foydalanilgan adabiyotlar ro‘yxati:
1.	 Toshqulov M. Pedagogika nazariyasi. - Toshkent, 2010.
2.	 Jalilova N. Boshlang‘ich ta’limda nutqiy kompetensiyani rivojlantirish metodikasi. -Toshkent, 2021.
3.	 Зимняя И.А. Ключевые компетенции как результативно-целевая основа компетентностного подхода в 

образовании.- Москва, 2004. - 18-22-betlar.
4.	 Celce-Murcia M. Teaching English as a Second or Foreign Language. Boston: Heinle & Heinle, 2001. - 17-21-betlar.

2026-yil, iyun, 6(6)-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

